
LAPORAN JAWATANKUASA KIRA-KIRA WANG NEGARA (PAC) PARLIMEN 

BERHUBUNG PENGURUSAN PROGRAM 1AZAM 

OLEH KEMENTERIAN PEMBANGUNAN WANITA, KELUARGA DAN MASYARAKAT 

LAPORAN JAWATANKUASA KIRA-KIRA WANG NEGARA 

(PAC) PARLIMEN BERHUBUNG PENGURUSAN PROGRAM 1AZAM 

OLEH KEMENTERIAN PEMBANGUNAN WANITA, 

KELUARGA DAN MASYARAKAT 

1. PENDAHULUAN. 

Pengurusan Program 1AZAM (Akhiri Zaman Miskin), adalah sebahagian 

daripada penemuan audit yang dibangkitkan dalam Laporan Ketua Audit 

Negara Tahun 2013 Siri 3. Penemuan ini telah dibentangkan di 

Parlimen pada 10 November 2014. 

Jawatankuasa Kira-Kira Wang Negara (PAC) Parlimen telah 

membincangkan isu tersebut pada 24 Mac 2015 iaitu dalam Prosiding 

Bilangan 13/2015 dan pada 25 Mei 2015 iaitu dalam Prosiding Bilangan 

27/2015. 

2. OBJEKTIF PERBINCANGAN. 

Selaras dengan mandat yang diberi di bawah Perkara 77 Peraturan- 

peraturan Majlis Mesyuarat Dewan Rakyat serta Perkara 304(a) Arahan 

Perbendaharaan (Pindaan 2008), PAC Parlimen telah mengadakan 

prosiding bagi membincangkan penemuan Audit berhubung Pengurusan 

Program 1AZAM bertujuan: 

e Memastikan program Kerajaan yang dilaksanakan mencapai 

objektif yang telah ditetapkan. 

e Tiada pembaziran dan penyelewengan berlaku dalam 

pelaksanaan program Kerajaan. 

e Memastikan kerja yang dilaksanakan mematuhi undang-undang, 

peraturan dan syarat yang telah ditetapkan oleh Kerajaan.



3. 

e Mengesyorkan tindakan yang perlu diambil terhadap pihak-pihak 

yang terlibat sekiranya didapati berlaku penyelewengan wang 

awam. 

SKOP DAN METODOLOGI. 

Perbincangan telah dibuat melalui pendekatan berikut: 

4. 

4.1. 

e Menjemput Ketua Audit Negara atau wakilnya bagi memberi 

penjelasan awal berhubung isu yang dibangkitkan; 

e Memanggil pihak-pihak yang terlibat! dalam Pengurusan 

Program 1AZAM termasuklah Ketua Setiausaha (KSU) 

Kementerian Kementerian Pembangunan Wanita, Keluarga 

dan Masyarakat (KPWKM), KSU Kementerian Pertanian Dan 

Industri Asas Tani (KPIAT), mantan KSU KPWKM, Ketua 

Pegawai Eksekutif Yayasan Kebajikan Negara (YKN) dan 

mantan Ketua Pegawai Eksekutif YKN; dan 

e Menjemput wakil daripada agensi pusat seperti Kementerian 

Kewangan; Jabatan Akauntan Negara; Jabatan Perkhidmatan 

Awam (JPA) dan Unit Perancang Ekonomi untuk hadir 

bersama. 

LATAR BELAKANG PENGURUSAN PROGRAM 1AZAM. 

Program 1AZAM bermula pada penghujung tahun 2010 dan 

dilaksanakan sepenuhnya mulai pada tahun 2011. Program ini 

bertujuan mewujudkan peluang menjana pendapatan perniagaan 

yang akan meningkatkan keupayaan produktiviti isi rumah 

berpendapatan rendah supaya mereka dapat membebaskan diri 

dari belenggu kemiskinan dan mampu memperoleh pendapatan 

dengan usaha sendiri.



4.2. 

4.3. 

4.4. 

Kementerian Pembangunan Wanita, Keluarga dan Masyarakat 

(KPWKM) merupakan Kementerian peneraju program ini. 

Kementerian dan agensi lain yang terlibat ialah Kementerian 

Pertanian dan Industri Asas Tani (KPIAT), Kementerian Sumber 

Manusia (KSM), Kementerian Pertanian dan Industri Pemakanan 

Sabah (KPIM), Kementerian Kebajikan, Wanita dan 

Pembangunan Keluarga Sarawak (KKWPK), Kementerian 

Kesejahteraan Bandar, Perumahan dan Kerajaan Tempatan 

(KPKT) serta Amanah Ikhtiar Malaysia (AIM). 

Peruntukan 1AZAM untuk tempoh tahun 2011 hingga 2013 

adalah berjumlah RM1.45 billion. 

Terdapat 4 jenis AZAM yang dilaksanakan di bawah program ini 

iaitu AZAM Niaga, AZAM Tani, AZAM Kerja dan AZAM Khidmat. 

Selain itu, terdapat juga 1AZAM Sabah dan 1AZAM Sarawak 

yang dilaksanakan sendiri oleh Kerajaan Negeri masing-masing. 

KPWKM melaksanakan AZAM Niaga melalui tawaran 21 Pakej 

kepada peserta yang terpilih. Agensi pelaksana bagi KPWKM 

adalah Yayasan Kebajikan Negara (YKN). 

Dalam melaksanakan Inisiatif AZAM Tani yang meliputi 

peruntukan peralatan pertanian, ternakan, input pertanian, KPIAT 

menyediakan khidmat nasihat, bimbingan dan latihan kepada 

para peserta. 

Bagi Negeri Sabah pelaksanaan 1AZAM melalui agensinya iaitu 

KPIM yang meliputi AZAM Tani, AZAM Niaga, AZAM Kerja dan 

AZAM Khidmat. Manakala bagi Negeri Sarawak, agensi 

pelaksana yang terlibat adalah KKWPK. 

4.5. Setiap peserta Program 1AZAM diberi bantuan bernilai RM5,000 

hingga RM10,000 dalam bentuk peralatan/bahan yang boleh 

menjana ekonomi mereka. 

5. HASIL PERBINCANGAN. 

Sesi perbincangan dimulakan dengan penjelasan awal mengenai isu 

Pengurusan Program 1AZAM dalam Laporan Ketua Audit Negara Tahun 

2013 Siri 3 oleh wakil Ketua Audit Negara kepada PAC Parlimen. 

Selanjutnya, pihak yang terlibat dengan isu yang dibangkitkan iaitu 

KPWKM, KPIAT dan YKN telah dipanggil memberikan keterangan. 

Perkara yang dibincangkan pada umumnya diringkaskan seperti berikut: 

5.1. Penjelasan Awal Oleh Wakil Ketua Audit Negara. 

Wakil Ketua Audit Negara memaklumkan bahawa pengauditan 

yang dijalankan adalah Pengurusan Program 1AZAM yang telah 

dibentangkan dalam Laporan Ketua Audit Negara Tahun 2013 

Siri 3 pada 10 November 2014. 

Secara rumusannya, antara penemuan Audit yang dibangkitkan 

terhadap pengauditan Pengurusan Program 1AZAM adalah 

seperti berikut: 

i. Pemilihan Peserta Tidak Melalui Sistem Pangkalan 

Data eKasih. 

58 orang peserta ataupun 58% belum diketahui lagi 

statusnya. Seterusnya didapati 8 orang peserta belum 

lagi dimasukkan di pangkalan data eKasih.

Tiada Standard Operating Procedure (SOP) Bagi 

Pemilihan Pembekal Barangan. 

Justifikasi pemilihan 22 pembekal barangan kepada 

peserta yang berjumlah RM8 juta tidak dapat 

dipastikan disebabkan tiada SOP yang disediakan. 

Peserta Tidak Memanfaatkan Peralatan Dibekalkan. 

64 daripada 265 peserta tidak memanfaatkan 

peralatan yang dibekalkan dan menyebabkan 

pembaziran. 

Peserta Tidak Dapat Ditemui. 

Daripada 337 orang peserta yang dipilih untuk tujuan 

lawatan fizikal, didapati 33 orang peserta tidak dapat 

ditemui. 

Pengurusan Peruntukan Yang Dikendalikan Oleh 

Yayasan Kebajikan Negara (YKN). 

YKN sebagai pelaksana kepada 1AZAM Kementerian 

Pembangunan Wanita, Keluarga dan Masyarakat 

hanya mengambil tindakan untuk mewujudkan akaun 

khas 1AZAM pada 19 September 2014 dengan 

mendepositkan sejumlah RM5.51 juta daripada 

RM165.51 juta bagi peruntukan 1AZAM ke dalam 

akaun semasa di Alliance Islamic Bank manakala 

bakinya masih disimpan dalam akaun simpanan tetap 

di 10 buah bank tempatan.

Pengurusan Barangan Peserta. 

Bagi 19 pembekal yang dipilih berdasarkan kepada 

sampel Audit, YKN telah mengambil masa antara 14 

hingga 345 hari untuk mengadakan Mesyuarat 

Jawatankuasa Khas Sebut Harga Dana Spesifik Low 

Income Household (LIH) bagi membuat pemilihan 

pembekal. 

Di samping itu, pemilihan empat pembekal telah 

dibawa ke mesyuarat jawatankuasa terlebih dahulu 

sebelum dokumen pembekal tersebut diterima. 

Pembekal tersebut ialah RBH Engineering Sdn. Bhd, 

ZWS Setia Enterprise, BBE Bina Enterprise dan EG 

Meg Services. 

Tiada Harga Terperinci Barangan Yang Akan 

Diterima Oleh Peserta. 

Program 1AZAM menetapkan setiap peserta layak 

mendapat peruntukan dalam bentuk peralatan bernilai 

RM5,000. 

Namun begitu pihak KPWKM dan YKN tidak 

menyediakan anggaran harga jabatan secara terperinci 

bagi komponen peralatan dalam setiap pakej yang 

akan diterima oleh peserta. 

Oleh itu semua 22 pembekal bagi 23 sebut harga yang 

bernilai RM8.0 juta tidak menyertakan harga bagi 

setiap Komponen peralatan dalam satu-satu pakej. 

Tawaran harga yang dikemukakan hanya berdasarkan 

kepada harga bagi satu pakej secara /ump sum.

Skop Perkhidmatan Pembekal. 

JAN mendapati tiada bukti menunjukkan jaminan 

penggunaan perkakasan yang diberikan kepada 

peserta disediakan oleh pihak pembekal. 

Ini mengakibatkan 8 daripada 10 orang peserta yang 

ditemui telah menerima peralatan yang tidak tahan 

lama, rosak dan sebagainya. 

Selain itu, 2 orang peserta juga telah menerima 

peralatan yang tidak sesuai digunakan kerana ia tidak 

boleh ditampung oleh keupayaan tenaga elektrik yang 

ada di rumah peserta. 

Projek Berkelompok Belum Menjana Pendapatan. 

Tiga daripada lima (60%) sampel projek yang 

dijalankan secara berkelompok yang dilaksanakan oleh 

Kementerian Pertanian dan Industri Asas Tani belum 

dapat menjana pendapatan dan ianya memberi kesan 

kepada 278 orang peserta. 

(a) Projek Kelompok Penanaman Cili di Ketereh 

Kelantan. 

Agensi pelaksana (PPK Sungai Ketereh) belum 

membuat sebarang pembayaran kepada peserta. 

Di samping itu, tiada sebarang dokumen 

perjanjian dimeterai antara peserta dengan 

agensi perlaksana berkelompok.

(b) Projek Berkelompok Chalet di Merbok, 

Kedah. 

e Projek bernilai RM1.05 juta ini melibatkan 

seramai 111 orang peserta. lanya bermula 

pada November 2011 dan dilaksanakan oleh 

Pertubuhan Peladang Kawasan (PPK) Merbok. 

Kerja-kerja penyambungan elektrik daripada 

pencawang ke semua chalet telah selesai pada 

13 September 2014. 

Penyerahan telah dibuat pada 30 September 

2014 dan mula beroperasi sepenuhnya pada 

Oktober 2014. 

e Mengikut Garis Panduan Pelaksanaan 1AZAM 

yang disediakan KPIAT menyatakan setiap 

tindakan yang melibatkan hal ehwal kewangan 

seperti proses tender, sebut harga, pembelian 

terus atau tuntutan pembayaran perlu 

mengguna pakai Peraturan dan Tatacara 

Kewangan semasa Kerajaan yang dikeluarkan 

oleh Kementerian Kewangan. 

Semakan JAN mendapati kos pembinaan 

bernilai RM1.05 juta yang sepatutnya dilakukan 

melalui proses tender telah dipecah kecil 

kepada sebut harga.

e Semakan JAN mendapati pada tahun 2013 

PPK Merbok telah membayar RM300 sebagai 

pendahuluan tunai kepada setiap peserta bagi 

meringankan beban mereka. 

Perkara ini tidak dibenarkan dalam perjanjian 

antara PPK dengan peserta memandangkan 

projek tersebut belum beroperasi serta belum 

mendapat keuntungan. 

Sehingga tarikh pengauditan peserta yang 

menyertai projek kelompok ini, belum 

menerima sebarang pulangan hasil daripada 

pelaburan mereka itu. 

(c) Projek Berkelompok Burung Walit di Bandar 

Baharu, Kedah. 

e Projek ini bermula pada awal tahun 2012 dan 

kos pembinaan bangunan berjumlah RM0.61 

juta. Bangunan tersebut siap pada Julai 2012 

dan Agensi Pelaksana bagi projek ini adalah 

PPK Bandar Baharu, Kedah dan peserta 

kelompoknya adalah seramai 67 orang yang 

terdiri daripada 44 peserta dari kawasan 

Bandar Baharu, lapan peserta dari Karangan, 

empat peserta dari Padang Serai dan 11 

peserta dari Selama. 

Setiap peserta telah menerima peruntukan 

sejumlah RM10,000 daripada 1AZAM dan 

9



LAPORAN JAWATANKUASA KIRA-KIRA WANG NEGARA (PAC) PARLIMEN 

BERHUBUNG PENGURUSAN PROGRAM 1AZAM 

OLEH KEMENTERIAN PEMBANGUNAN WANITA, KELUARGA DAN MASYARAKAT 

jumlah tersebut telah dilaburkan kepada PPK 

Bandar Baharu untuk membina bangunan 

perangkap Burung Walit. 

Projek ini telah siap dan diserahkan kepada 

PPK Bandar Baharu pada Ogos 2013. 

e Sehingga tarikh lawatan JAN pada 7 April 

2014, peserta belum lagi mendapat sebarang 

dividen/pulangan dari pelaburan mereka. 

Ini kerana sehingga tarikh berkenaan belum 

ada lagi kumpulan burung walit bersarang di 

bangunan tersebut. 

Pihak JAN difahamkan, kedatangan kelawar 

dan spesis burung hantu di kawasan tersebut 

telah mengganggu burung walit untuk 

bersarang di bangunan tersebut. 

5.2. Penjelasan KSU KPWKM. 

Ketua Setiausaha KPWKM mengucapkan terima kasih kepada ahli-ahli 

mesyuarat dan memaklumkan bahawa beliau baru sahaja menjadi KSU 

pada 7 Julai 2014. 

Beliau memaklumkan bahawa isu-isu yang telah di highlight oleh pihak 

Audit Negara telah dan masih dalam tindakan Kementerian adalah 

seperti berikut: 

* Bagi pengesahan status 58 orang peserta, KSU memaklumkan 

KPWKM telah mengemukakan kepada pihak ICU JPM bagi 

mengemaskini status peserta ini dalam sistem eKasih. 

Walau bagaimanapun, bagi tujuan penambahbaikan, bermula 

pada tahun 2014, KPWKM telah menetapkan supaya syarat 

kelayakan penerima ataupun peserta eKasih adalah memenuhi 

syarat-syarat penyertaan iaitu: 

e Warganegara Malaysia; 

e Disahkan berdaftar dengan peserta eKasih yang 

berstatus miskin dan miskin tegar; 

e Pendapatan isi rumah di bawah RM1,500 kalau 

mereka duduk di bandar ataupun RM1,000 jika 

mereka berada di luar bandar; 

e Berumur 18 hingga 55 tahun; dan 

e Mempunyai minat, kemahiran, dan pengalaman 

dalam perniagaan yang ingin diceburi. 

Bagi isu peserta tidak dapat ditemui, KPWKM telah mengambil 

tindakan pada 18 Disember 2014 sehingga 31 Januari 2015 

bagi mengesan 33 orang peserta yang tidak ditemui. 

Untuk makluman, ada sesetengah peserta bergerak dari negeri 

‘A’ ke negeri 'B'. 

Pencarian melibatkan beberapa buah negeri iaitu di Melaka, 

Johor, Selangor, Kedah dan Kelantan. 

Bagi isu pengurusan peruntukan yang dikendalikan oleh YKN, 

status terkini YKN telah mendepositkan sejumlah RM5.5 juta 

baki peruntukan 1AZAM ke dalam akaun semasa di Alliance 

Islamic Bank sementara bakinya RM160 juta disimpan ke 

dalam akaun simpanan tetap di 10 buah bank tempatan. 

